N A C R T                                                                OPU-IP:____/2022
-------------------------------------------------------------------------------------------------------------------------


Ugovor o kupoprodaji nekretnina
I - PREDMET  KUPOPRODAJE

----------------------------------------------------------Član 1.-------------------------------------------------------

      1.1. Predmet kupoprodaje po ovom Ugovoru su poslovni objekti Benzinska stanica Kaonik sa pripadajućim zemljištem i Benzinska stanica Odžak sa pripadajućim zemljištem, sa podacima kako slijedi:------------------------------------------------------------------------------------------------------------------- 
--------------------------------------------------------------------------------------------------------------------------- 
 A) Benzinska stanica Kaonik, upisanog u zemljišne knjige Općinskog suda u xxxx u z.k.ul.br.xxx k.o. xxxx na k.č. xxx, - ukupne površine 4.675 m2, Benzinska stanica Odžak, upisanog u zemljišne knjige Općinskog suda u xxx u z.k.ul.br.xxxx na k.č. xxx, - ukupne površine 4.420 m2, sa podacima kako slijedi:--------------------------------------------------------------------------------------------------------------------------------------
1. nekretnina upisana u z.k.ul.br. xxxx k.o. xxxxx i to:---------------------------

· k.č. xxxx koja je u A popisnom listu upisana pod oznakom: ------------------------------------------------------
--------------------------------------------------------------------------------------------------------------------------- 
· u B. vlasničkim listovima je kao isključivi vlasnik sa 1/1 upisano pravno lice ENERGOPETROL d.d. Sarajevo.  U B. listovima nisu upisana ograničenja koja se odnose na vlasnika nekretnina – podaci prema z.k.izvatcima koji čine prilog ovom Ugovoru;-------------------------------
· u C. teretnim listovima nema upisanih tereta – podaci prema z.k.izvatcima koji čine prilog ovom Ugovoru.--------------------------------------------------------------------------
B)
      Kako je u Zemljišnim knjigama poslovnih objekata (z.k.ul.xxx k.o. xxxxx)    u vlasničkom listu upisan „Energopetrol“ d.d. Sarajevo, kao isključivi vlasnik, isti je suglasan da  nakon što ovaj Ugovor bude  u cijelosti realizovan  (isplaćena kupoprodajna cijena, kupac uveden u posjed i Notar izda otpravke ovog Ugovora sa klauzulom intabulandi)  da Kupac može bez daljeg pitanja i izjašnjenja Prodavca  podnijeti zahtjev nadležnom Zemljišno knjižnom uredu da se izvrši upis prava vlasništva.  ----------------------------------------

1.2. Ugovorne strane saglasno izjavljuju da su prije obrade ovog Ugovora, na licu mjesta putem ovlaštenih lica, zajednički pregledali nekretnine, te utvrdili stanje.-----
1.3. Kupac nekretnine taksativno označene u tačci 1.1. (podtačke A i B) ovog člana Ugovora, kupuje u viđenom stanju.


II - PRODAJA

----------------------------------------------------------Član 2.-------------------------------------------------------

2.1. Prodavac prodaje, a Kupac kupuje nekretnine označene u čl. 1. tačka 1.1. (podtačke A i B) ovog Ugovora.


2.2. Kupac pribavlja predmetne nekretnine u vlasništvo sa 1/1.


III - CIJENA

----------------------------------------------------------Član 3.-------------------------------------------------------

        3.1. Kupoprodajna cijena za sve nekretnine označene u čl.1. tačka 1.1. (podtačke A i B) ovog Ugovora, iznosi ukupno xxxxxxx KM (slovima: xxxxx i 00/100 KM), plativo u valuti KM.


       Prednja cijena je utvrđena  odabirom  najpovoljnijeg ponuđača u postupku nadmetanja za prodaju putem javnog natječaja/licitacije, u licitacijskom krugu xxx održanom dana xxxxx.godine, kada je  odabran ponuđač xxxxx za prodajnu cijenu od xxxxxxx KM, što je bio maksimalni postignuti  iznos u tom nadmetanju/licitaciji.


   Prednji licitacijski postupak je  vodila Komisija za prodaju nekretnina (koju su činili  tim imenovan od strane Uprave „Energopetrol“d.d. Sarajevo i jedan predstavnik Agencije za privatizaciju u FBiH)  koja je svojim  zaključkom utvrdila da je u licitacijskom krugu xxx održanom dana xxxxx.godine, ponuđač xxxxxx  postigao maksimalni iznos u tom nadmetanju  za  cijenu od xxxxxx KM, nakon čega je Uprava „Energopetrol“d.d. Sarajevo donijela Odluku kojom je odobrena prodaja predmetnih nekretnina (prodaja  nekretnina  označenih  u Oglasu  za prodaju putem  javnog natječaja, koji je objavljen u pisanih u  dnevnom listu „xxxxxx“ dana xxxxxxgodine).-------------------------------------------------------------------------------------------------------------------------------------------------------------------
        U smislu prednjeg, Ugovorne strane (posredstvom zakonskih zastupnika, koji potpisuju ovu  notarsku ispravu), izjavljuju da je cijena od xxxxx KM,  fiksna i nepromjenjiva, te  da  odgovara  maksimalno postignutom iznosu  cijene u  xxxx licitacijskom krugu, održanom dana xxxxx godine,  što je  potvrđeno i  prihvaćeno  Odlukom  Uprave „Energopetrol“d.d. Sarajevo.

    U skladu sa uslovima iz Oglasa za provođenje postupka licitacije, Ugovorne strane saglasno potvrđuju da je Kupac kao učesnik u licitacijskom postupku uplatio kauciju u iznosu od 20.000,00 KM ili 10.000,00 KM (dvadesthiljada ili desthiljada i 00/100 KM), a koji iznos se  ovim Ugovorom smatra avansnom uplatom dijela kupoprodajne cijene, tako je Kupac ostao u obavezi da uplati iznos od xxxxxxx KM (slovima: xxxxxxxxx i 00/100 KM) . 
 

      3.2. Isplatu neizmirene kupoprodajne cijene  u iznosu od xxxxx KM,  Kupac se obavezuje izvršiti  uplatom na prodavčev račun, u roku i na način predviđen u ovom aktu,).-------------------------------
   3.3. Kupac se obavezuje neizmirenu kupoprodajnu cijenu u iznosu od xxxxx KM (slovima: xxxxxx i 00/100 KM) izmiriti Prodavcu najkasnije u roku najdužem do 60 (šezdeset) dana, računajući od dana zaključenja ovog Ugovora tj. najkasnije zaključno sa xxxx godine (slovima: xxxxxx godine) i to uplatom  na račun prodavca ENERGOPETROL d.d. Sarajevo, sa podacima računa kako slijedi:------------------------------------------------------------------------------------
· račun otvoren kod UniCredit Bank d.d. pod br. 3389002208033902 – uz naznaku svrhe uplate „uplata kupoprodajne cijene po Ugovoru o kupoprodaji nekretnina br. OPU-IP:   /2022 od xxxxxxgodine“.------------------------------------------------------
      Ukoliko Kupac u navedenom roku ne izvrši uplatu kupoprodajne cijene, kako je to navedeno u prethodnom stavu ove tačke, smatrat će se da je odustao od kupovine ( bez prava na povrat uplaćene kaucije), pa u tom slučaju ovaj Ugovor neće proizvoditi pravno dejstvo i smatrat će se automatski raskinutim (bez obaveze na zaključenje pismenog raskida Ugovora)

     3.4. Prodavac se obavezuje u roku od xxx (xxx) dana, računajući od dana naplaćene kupoprodajne cijene, na račun Agencije za privatizaciju u Federaciji BiH uplatiti iznos od xxxxxx KM (slovima: xxxxxxx i 00/100 KM), što čini 8% od ugovorene kupoprodajne cijene, uz naznaku svrhe uplate „uplata naknade koja pripada Agenciji za privatizaciju u Federaciji BiH, po Ugovoru o kupoprodaji nekretnina br. OPU-IP:   /2022 od xxxx.godine“.

      Prednji iznos Prodavac se obavezuje uplatiti na račun Agencije za privatizaciju u FBiH, 
sa podacima kako slijedi: xxxxxxxxx--------------------------------------------------------------------------
     3.5.  Ugovarači su saglasni da im Notar odmah po obradi ove isprave, izda djelomične otpravke ovog Ugovora (bez klauzule intabulandi za prenos vlasništva) i to  primjerke kako ugovornim stranama (radi isplate i naplate kupoprodajne cijene na ugovoreni način) tako i u svrhu upisa „predbilježbe vlasništva“ kako bi se Kupac osigurao do sticanja uslova za upis vlasništva na predmetnim nekretninama. Takav  djelomični primjerak Ugovora, Notar će izdati i za Agenciju za privatizaciju u Federaciji BiH (kao dokaz da je pravni posao zaključen i da će pripadajuća naknada biti uplaćena na ugovoreni način).


3.6. Notar  će otpravke ovog Ugovora (sa klauzulom intabulandi za prenos vlasništva) izdati strankama nakon što predoče dokaz da je ugovorena kupoprodajna cijena od strane Kupca u cijelosti izmirena na ugovoreni način (prodavčeva potvrda o  naplati kupoprodajne cijene),  te da je Prodavac uplatio  Agenciji za privatizaciju FBiH naknadu  u iznosu utvrđenom u  tačci 3.4. ovog člana Ugovora (uplatnica), kao i da je Kupac uveden u nesmetan posjed i korištenje  kupljenih nekretnina (Zapisnik o  primopredaji nekretnina) , o čemu će Ugovarači sačiniti Zapisnik  o realizaciji  ovog pravnog posla.------------------------------
IV - ODGOVORNOST ZA PRAVNE I MATERIJALNE NEDOSTATKE


----------------------------------------------------------Član 4.-------------------------------------------------------

     4.1. Predmetne nekretnine se kupuju u viđenom stanju, pa Ugovorne strane izjavljuju da su prije zaključenja ovog Ugovora pregledale nekretnine i utvrdile njihovo stanje;


      4.2.  Zastupnici Prodavca izjavljuju da je  u cijelosti ispoštovana procedura  vezana  za  odluku o prodaji predmetnih nekretnina,  koju  odluku je donio nadležni prodavčev organ,  uz predhodnu  saglasnost Agencije za privatizaciju FBiH ( koja Agencija je upoznata sa nacrtom ovog Ugovora), te garantuju Kupcu da je pravno lice Energopetrol d.d. Sarajevo savjestan vlasnik i posjednik  predmetnih nekretnina, da prije ovog Ugovora nije sa trećim licem zaključio ugovor ili predugovor o kupoprodaji istih, niti primio kaparu, a niti zaključio bilo kakav ugovor koji bi ograničio ili uslovio pravo Kupca na predmetnim nekretninama tj. da na etažnim dijelovima  nema upisanih hipoteka niti organičenja u raspolaganju, te da povodom istih nema sudskih ili drugih sporova, a niti zahtjeva trećih lica u pogledu vlasništva i posjeda;----------------------------------------------------------------------------------------------------------------
4.3. Ukoliko se pojavi treće lice koje istakne osnovano potraživanje u odnosu na predmetne nekretnine, Kupac ima sva prava koja mu pripadaju u skladu sa Zakonom o obligacionim odnosima FBiH, Zakonu o stvarnim pravima FBiH i drugim važećim propisima, kao i pravo na naknadu štete u skladu sa važećim propisima;


4.4. Prodavac ne garantuje za vidljive mane, te putem zastupnika, izjavljuje da mu skrivene mane na predmetnim nekretninama nisu poznate, kao i ne garantuje za eventualna javno-pravna ograničenja koja se odnose na  poslovne objekte koji su predmet prodaje;


4.5. Prodavac garantuje da predmetne nekretnine ne terete nikakva potraživanja osigurana neuknjiženom hipotekom, kamate, porezi i drugo;


4.6. Prodavac garantuje da navedene nekretnine nisu predmet nikakvog postojećeg ugovora o zakupu, te da je Prodavac u posjedu  istih.


V - PRELAZAK POSJEDA, KORISTI, TERETA I OPASNOSTI

----------------------------------------------------------Član 5.-------------------------------------------------------

5.1. Ugovorne strane saglasno dogovaraju, pa se Prodavac obavezuje da u roku od 15 dana računajući od dana naplate ugovorene kupoprodajne cijene u cijelosti, uvede Kupca u nesmetan posjed i korištenje predmetnih nekretnina, slobodnih od lica i stvari i to u stanju kako su to zajednički utvrdili prije obrade ovog Ugovora.---------------
 Prilikom uvođenja Kupca u posjed  predmetnih   nekretnina, Ugovorne strane se obavezuju sačiniti  Zapisnik o primopredaji i u istom utvrditi stanje, te  očitati i sravniti  dospjele režijske obaveze.

5.2. Od dana ulaska Kupca u posjed predmetnih nekretnina, sve koristi, tereti, rizici i opasnosti prelaze na Kupca, od kada Kupac ima pravo, po osnovu otpravka ovog Ugovora (sa klauzulom intabulandi za prenos vlasništva), izvršiti prenos na svoje ime svih priključaka i režijskih evidencija koje se odnose na predmetne nekretnine, bez obaveze za pribavljanjem naknade saglasnosti Prodavca.

5.3. Za slučaj da se nakon ulaska u posjed Kupca, pojave zahtjevi za poreske ili režijske obaveze koje terete predmetne nekretnine, a koji su nastali do dana ulaska u posjed Kupca, iste obaveze preuzima izmiriti Prodavac, a za slučaj da te obaveze izmiri Kupac, ima pravo regresa od Prodavca. 


U odnosu na prednje, Prodavac se kao pravno lice podvrgava neposrednom prinudnom izvršenju, bez odlaganja, nad svojim cjelokupnim novčanim sredstvima, a u visini neizmirenih - dugovanih obaveza, uvećano za zakonske zatezne kamate i troškove sudskog izvršnog postupka, tako da ova isprava ima status izvršne isprave u skladu sa čl. 90. Zakona o notarima (Sl.n.FBiH br.45/02) i odredbama Zakona o izvršnom postupku FBiH, sa pravom Kupca da od Notara zahtijeva izdavanje otpravka izvornika ovog Ugovora u svrhu izvršenja u skladu sa čl. 106. navedenog Zakona o notarima (uključujući i pravo na izdavanje ponovnih otpravaka ovog Ugovora u svrhu izvršenja),  te prinudnu naplatu  ostvari u sudskom izvršnom postupku, uz prethodnu primjenu paricionog roka od 8 (osam) dana, računajući od prijema pismenog preporučenog poziva kojeg Kupac uputi Prodavcu. 


5.4.  Ugovorne strane se obavezuju da  nakon što ovaj pravni posao u cijelosti bude   izvršen, sačine pismeni Zapisnik o realizaciji ovog Ugovora ( kojeg će  kod Notara potpisati  ovlašteni predstavnici  obje Ugovorne strane) ,  uz istovremeno prezentiranje Notaru dokaza taksativno označenih u čl.3. tačka 3.6. ovog Ugovora  -  nakon čega će Notar izdati otpravke ovog Ugovora sa klauzulom intabulandi za prenos vlasništva.

VI – KLAUZULA INTABULANDI ZA PRENOS VLASNIŠTVA


----------------------------------------------------------Član 6.-------------------------------------------------------

6.1. Prodavac je saglasan da Kupac može bez njegove naknadne saglasnosti ili prisustva, odmah po obradi ovog Ugovora, a prije isplate kupoprodajne cijene, podnijeti zahtjev zemljišnoj knjizi za upis „predbilježbe vlasništva“ prvog reda na ime Kupca, a radi osiguranja kupčevih prava na sticanje vlasništva po osnovu ovog Ugovora, sa pravom da se „predbilježba“ briše uz istovremeni upis vlasništva na ime Kupca.


Ukoliko ne dođe do realizacije ovog Ugovora, jedino je Notar ovlašten zahtijevati brisanje „predbilježbe vlasništva“, kako bi se zaštitila vlasnička prava Prodavca na predmetnim nekretninama.


6.2. Prodavac je saglasan da Kupac može, bez njegove naknadne saglasnosti ili prisustva, po osnovu ovog Ugovora, izvršiti prenos vlasništva na nekretninama taksativno opisanim u čl.1 tačka 1.1. (podtačke A i B) ovog Ugovora i Kupac se u zemljišne knjige Općinskog suda u xxxxx, upisati kao vlasnik sa 1/1 na nekretninama (clausula intabulandi).
--------
6.3. Notar je ovlašten da zahtjeve iz ovog Ugovora ispravlja i  podnosi u javnim registrima nekretnina odvojeno ili ograničeno, a isto tako da ih povlači. Istovremeno je Notar ovlašten da, ukoliko je to potrebno za provođenje u zemljišnim knjigama i katastarskom operatu nadležne Općine, ovaj Ugovor ispravlja zbog tehničke greške u pisanju ili otklanjanja nepreciznih  odredaba, sve u cilju provođenja ovog Ugovora saglasno voljama Ugovornih strana koje su u istom utvrđene, što se ne smatra izmjenama u smislu čl. 78. Zakona o notarima FBIH. O poduzetim radnjama Notar se obavezuje obavijestiti Ugovorne strane.


VII - TROŠKOVI, POREZI

----------------------------------------------------------Član 7.-------------------------------------------------------

7.1. Notarsku nagradu i naknadu troškova na ime obrade ovog Ugovora će izmiriti Kupac.

7.2. Sve ostale troškove i potrebne takse vezane za provođenje ovog Ugovora (upis predbilježbe vlasništva, upis vlasništva, te upis u katastarski operat), porez na promet nekretnina po ovom Ugovoru, i sve druge troškove koji proisteknu iz osnova prenosa vlasništva i posjeda na ime  Kupca, na predmetnim nekretninama, će snositi Kupac.


VIII - ODOBRENJA, PRAVO PREČE KUPNJE

----------------------------------------------------------Član 8.-------------------------------------------------------

8.1. U konkretnom slučaju, ispitavši sve okolnosti, Notar je saopćio Ugovornim stranama da ovaj Ugovor ne podliježe primjeni instituta "prava preče kupnje", obzirom da je Prodavac, prema stanju upisa iz z.k. izvadaka, koji čine prilog ovom Ugovoru, u zemljišnim knjigama upisan kao isključivi vlasnik nekretnina.
    
U odnosu na način prodaje predmetnih nekretnina, zastupnici Ugovornih strana su saglasno potvrdili da je ispoštovana procedura kako odobrenja prodaje, tako i kupovine, na koju okolnost su predočili dokaze navedene u Predhodnim napomenama ove isprave, te zahtijevali obradu i zaključenje ovog Ugovora na osnovu pridonesene dokumentacije.---------

 Notar konstatuje da je za obradu ove isprave pribavljena Saglasnost Agencije za privatizaciju u FBiH, te da je odabir ponuđača izvršen putem licitacije  od strane Komisije u čijem sastavu je bio i predstavnik navedene Agencije, a kako je to navedeno u Prethodnim napomenama ove isprave i popisu dokumentacije koja je prezentirana Notaru. ------------------- 
NOTARSKE POUKE

Notar je poučio i ukazao strankama na sljedeće:


1. Da tek sa uknjižbom u zemljišnu knjigu kupac postaje vlasnik nekretnina koji su   predmet ovog Ugovora, te suposjednik u katastarskom operatu na poslovnim objektima;


2. Da zahtjev za uknjižbu prava vlasništva kupac može podnijeti zemljišnoknjižnom uredu na osnovu otpravaka ovog Ugovora kojeg će notar izdati nakon što budu prezentirani dokazi o realizaciji ovog pravnog posla, kako je to definisano u čl.3. tačka 3.6. ove isprave, nakon čega je Kupac obavezan podnijeti zahtjev nadležnoj Kantonalnoj poreskoj upravi za razrez poreza na promet i to u roku utvrđenom važećim Zakonom;---

3. Pojasnio kupcu kako „predbilježba vlasništva“ u zemljišnim knjigama osigurava kupčeva prava do konačnog upisa vlasništva, te sugerisao upis iste, prije isplate kupoprodajne cijene;

4. Da isključenje od odgovornosti za materijalne i pravne nedostatke nema dejstva ako je prodavac za njih znao a prešutio;


5. Notar je pojasnio strankama pravni institut „podvrgavanja neposrednom prinudnom izvršenju“ u smislu čl. 90. Zakona o notarima (Sl.n.FBiH br.45/02) i ukazao na pravne posljedice, te efekte tog pravnog instituta, kao i mogućnost izdavanja otpravaka ove isprave u svrhu izvršenja u smislu čl. 106 navedenog Zakona;


6. Notar je prije obrade ove isprave upozorio stranke da njihove izjave trebaju biti jasne i razgovjetne i ne smiju biti dvosmislene, što bi moglo biti povod za budući spor ili  se ne bi  mogao postići namjeravani učinak ovog pravnog posla ili bi se moglo desiti da jedna od stranaka bude oštećena – pa su zastupnici oba ugovarača potvrdili da im je nacrt ove isprave ranije bio dostavljen uključujući i Agenciju za privatizaciju FBiH, te da su usaglasili sve uslove predmetne kupoprodaje kao i da je pridonesena dokumentacija validna i dovoljan pravni osnov za prometovanje predmetnih nekretanina;-------------------

7. Da je ovo notarski obrađena isprava, koja u smislu čl. 4. Zakona o notarima (Sl.n. FBiH br. 45/02) ima punu dokaznu snagu javne isprave o izjavama datim pred notarom, sa svim pravnim posljedicama koje su tim Zakonom utvrđeni za notarski obrađene isprave;

8. Notar je dao i druge pouke, kako je to utvrđeno u tekstu ovog Ugovora.


ZAVRŠNE ODREDBE

U prilogu izvornika ove notarski obrađene isprave nalaze se prilozi i to:


1. Zemljišnoknjižni izvadak izdat od xxxxxxx – original;---------------------------------------------------------------- 
2. Kopija katastarskog plana izdata od xxxxxx ovjereni prepis;------------------------------------------------------------------------------------------------
3. Saglasnost Agencije za privatizaciju FBiH;----------------------------------------------------------------------------------
4. Odluka Uprave Energopetrol d.d. Sarajevo;----------------------------------------------------------------------------------------------
      5. xxxxxxxxx ----------------------------------------------------------------------------------------------------------------------------------------------

     Ostali dokazi koje je Notar cijenio prilikom obrade ove isprave, se zadržavaju u sporednom spisu izvornika ovog Ugovora. -------------------------------------------------------------------
U okviru otpravaka izvornika Ugovora, su kopije navedenih priloga, koji čine sastavni dio otpravka i u pravnom prometu u cijelosti zamjenjuju  priloge  koji  u originalu i ovjerenim prepisima  čine sastavni dio izvornika ovog Ugovora.-----------------------------------------------------
      Prednje taksativno označeni prilozi su zastupnicima Ugovornih strana predočeni, te su isti izričito odustali od njihovog čitanja, izjavljujući da su im bili na raspolaganju prilikom notarske obrade  ove isprave i da im je sadržaj istih poznat.


Izvornik ovog Ugovora je  prisutnim zastupnicima pročitan i protumačen, te se Notar uvjerio da sadržaj izvornika odgovara stvarnoj volji  i usaglašenom dogovoru Ugovornih strana, pa isti, prihvatajući sve navedene odredbe Ugovora, ovaj pravni posao  u ime  ugovarača kao pravnih lica, odobravaju i  u svojstvu ovlaštenih zastupnika svojeručno potpisuju.


   Od ove notarski obrađene isprave dobijaju:

Otpravak izvornika (sa klauzulom intabulandi za prenos vlasništva)
 

-Prodavac - 1x


-Kupac - 1x


-Zemljišnoknjižni ured Općinskog suda u xxxxxx - 1x (u svrhu upisa vlasništva)


-Katastar nekretnina Općine xxxxxx - 1x (u svrhu upisa suposjedna na poslovnim objektima)


Ovjereni prepis izvornika


-Kupac - 1x (u svrhu prilaganja zahtjevu za razrez poreza na promet nekretnina)

Djelimični otpravak izvornika (bez klauzule intabulandi za prenos vlasništva)

-Kupac  - 1x (u svrhu izmirenja kupoprodajne cijene)


-Prodavac - 1x (u svrhu  naplate kupoprodajne cijene)


-Zemljišnoknjižni ured Općinskog suda u xxxxxx – 1x (u svrhu upisa „predbilježbe vlasništva“)


-Agencija za privatizaciju Federacije BiH – 1x (kao dokaz da je pravni posao zaključen i u cilju naplate 

                                                                                                      pripadajuće naknade kako je to u Ugovoru utvrđeno)

Prepis izvornika

Poreska uprava - 1x (dostavlja Notar u skladu sa čl. 8.Pravilnika o radu notara - Sl.n.FBiH br. 13/09 i  3/14)


P r o d a v a c:

ENERGOPETROL d.d. Sarajevo
direktor društva: xxxxxxx       __________________________
izvršni direktor za finansije: xxxxxxx _____________________
         K u p a c:

xxxxxxxxxx
 ______________________

                                        N O T A R

                                                     xxxxxxx

